
Maulid Al-Barzanji

Zainul 'Abidin Ja’far bin Hasan bin Abdul Karim Al-Barzanji 1177H/1764M

Diterjemahkan oleh:
Muhammad Na'im Md Salleh
Pusat Pengajian Dar Al-Fageeh

Dengan nama Allah yang Maha Pemurah lagi Maha Penyayang.

Aku mula membicarakan dengan nama zat yang tertinggi, dengan memohon
limpahan keberkatan ke atas apa yang telah Allah berikan dan kurniakan. Aku
memuji dengan pujian yang apabila ia datang membuatkanku selalu

menikmatinya, dengan dipandu rasa syukur yang indah pembawaannya.

Aku berselawat dan aku mohon kesejahteraan ke atas cahaya yang disifatkan
dengan permulaan dan yang terawal, yang berpindah-pindah pada manusia

yang mulia. Aku memohon kurniaan daripada Allah akan keredhaan yang
khusus bagi keluarga Baginda yang suci

Dan aku memohon kurniaan dan keredhan menyeluruh kepada para sahabat,
tabi'en dan ahli keluarga yang dicintainya. Dan aku memohon kepadanya

hidayah petunjuk untuk menunjukkan jalan yang jelas dan terang serta

terpelihara daripada kesesatan pada setiap tempat dan langkah.

Aku sebarkan sejelasnya kisah kelahiran Nabi #pada lembaran kain yang baik
lagi indah dengan menyusun puisi mengenai nasab keturunan Baginda yang
mulia sebagai kalung yang menghiasi pendengar kerana perhiasannya. Dan
aku memohon pertolongan dengan daya Allah Taala serta kekuatannya yang

kuat kerana sesungguhnya tidak ada daya dan kekuatan melainkan dengan
kehendak Allah Taala.

“Wangikanlah ya Allah makam Baginda *yang mulia,
dengan wangian yang indah lagi mewangi,

daripada selawat dan kesejahteraan.”

Maka aku katakan; Baginda adalah junjungan kita, Muhammad bin Abdullah

bin Abdul Muttalib dan namanya Syaibatul Hamdi, telah terpuji segala akhlak

dan perilakunya.

Dia adalah putera Hasyim dan nama sebenarnya ialah ‘Amru putera Abdul
Manaf yang nama sebenarnya Al-Mughirah dan nasab keturunannya itu

disandarkan kepadanya kerana kemuliaannya.

Dia putera kepada Qusoy, nama sebenarnya Mujammie’, dinamakannya
kerana jauhnya dia pergi ke Negara Qudho’ah sehingga Allah

mengembalikannya ke tanah haram yang dimuliakan, lalu Allah
memeliharanya dengan semulia-mulia penjagaan.

Dia putera kepada Kilab, nama sebenarnya Hakim bin Murroh bin Ka’ab bin
Luay bin Gholib bin Fihr, nama sebenarnya Quraisy dan kepada dialah
bersandarnya kabilah Quroisy. Nasab di atasnya adalah dari kabilah Kinanah
sepertimana yang telah disepakati oleh ulamak. Fihr adalah putera Malik bin
An-Nadr bin Kinanah bin Khuzaimah bin Mudrikah bin Ilyas dan dia adalah
orang yang pertama mengorbankan untanya di lapangan Baitullah Al-Haram.
Dan dia mendengar dari tulang sulbinya Baginda Nabi *berzikir dan

menyahut seruan Allah Taala. llyas pula adalah putera kepada Mudor bin

Nizar bin Ma’ad bin Adnan.

Inilah rantaian mutiara yang tersusun tinggi sunnahnya. Ketinggian nasabnya
kepada sang kekasih Ibrahim A.S itu pasti dan tidak mahu untuk
disebutkannya kerana nasab Adnan itu tiada keraguan di sisi para ilmuan nasab
dan sampai nasab keturunannya kepada jasad yang hampir disembelih iaitu
Nabi Ismail.

Oleh kerana itu agunglah nasabnya dari rantaian permata yang berkilauan.

Bagaimana tidak, sedangkan Rasulullah #terpilih melalui mereka.

“Itulah nasab yang dikira tertinggi dengan perhiasannya,
Yang dirangkai oleh bintang-bintang Al-Jauza’,

Berbahagialah rantaian keutamaan dan kemegahan,

Sedangkan engkau padanya merupakan permata tunggal yang terpelihara.”

Alangkah mulia Baginda kerana lahir dari nasab yang disucikan Allah Taala
daripada keburukan jahiliyah sebagaimana yang diriwayatkan oleh Az-Zain

Al-Iragi dalam karangan Al-Maurid Al-Haniy.

“Allah memelihara kemuliaan bagi Muhammad,
nasabnya ke atas dengan penuh kesucian kerana untuk menjaga namanya,
mereka meninggalkan keburukan kejahilan lantas tidak ditimpa ke atas mereka
keaiban,
daripada Nabi Adam sehinggalah kepada ayah dan ibu Baginda.”

ALl e onr 3ot ey el oaE el 38l 5 G Bl
s aly
Mereka adalah para pemimpin yang mana cahaya kenabian berjalan melalui
garis dahi mereka yang cemerlang, serta jelaslah cahaya Nabi Muhammad di
dahi datuknya Abdul Muttalib dan puteranya Abdullah.

“Wangikanlah ya Allah akan makam Baginda £ yang mulia,
dengan wangian yang indah lagi mewangi,

daripada selawat dan kesejahteraan.”

Ketikamana Allah hendak menampakkan hakikat Nabi Muhammad yang
terpuji, Allah menzahirkannya dari segi jasmani dan rohani dalam bentuk

gambaran dan maknanya.

Allah memindahkannya ke tempat menetapnya dalam kandungan Saidatina
Aminah Az-Zuhriyyah, Allah yang maha dekat lagi maha memperkenankan
telah mengkhususkan Saidatina Aminah radiyallahu ‘anha menjadi ibu kepada

Al-Mustafa (hamba pilihan Allah) Muhammad .

Diseru di langit dan di bumi bahawa Saidatina Aminah sedang
mengandungkannya. Dan hembusan setiap kerinduan menempa di pagi hari,
bersalutlah bumi ini dengan suteranya dan tumbuh-tumbuhannya setelah
kegersangan berpanjangan, meranum buah-buahannya dan pohon merendah

memudahkan orang memetiknya.

Berbunyilah setiap ternakan Quraisy dengan lidah yang fasih berbahasa arab

kerana kandungan itu. Tersungkur wajah dan bicara singgahsana dan berhala,

saling bergembira seluruh binatang timur dan barat serta hidupan laut. Seluruh

alam keseronokan dan kegembiraan.

Jin memberitahu di bawah zaman naungannya ahli pendeta menjadi binasa dan
tukang rahib merasa ketakutan. Orang yang bijak pandai lagi berpengalaman
berbicara khabarnya dan memuji-muji kebaikannya. Didatangkan suara dalam
tidur ibunya berkata: “Sesungguhnya dikau mengandungkan pemimpin seluruh
alam dan dia adalah sebaik-baik manusia, namakanlah apabila dia dilahirkan

dengan Muhammad kerana dia akan dipuji kesudahannya.

“Wangikanlah ya Allah akan makam Baginda *yang mulia,
dengan wangian yang indah lagi mewangi,

daripada selawat dan kesejahteraan.”

Ketika telah sempurna kandungannya dua bulan menurut pandangan yang
diriwayatkan, ayah Baginda Nabi Muhammad  wafat di Madinah Al-
Munawwarah. Ayahnya ketika itu singgah bertemu dengan pakcik sebelah
ibunya dari Kabilah Bani ‘Adiy yang termasuk dalam kelompok An-Najjar.

Ayahnya tinggal di tempat mereka selama satu bulan untuk berubat kerana

ditimpa sakit yang parah.

Ketika telah sempurna kandungannya sembilan bulan mengikut pendapat yang
kuat, tibalah masanya menyingkap kegersangan. Pada malam kelahiran
Baginda yang mulia, didatangkan kepada ibu Baginda Asiyah dan Maryam
bersama para wanita dari Al-Hazhirah Al-Qudsiyyah®. Lalu Saidatina Aminah
merasa sakit untuk melahirkan anak, lantas lahirlah Baginda *dengan cahaya

yang bersinar-sinar kecemerlangan.

“Wajahmu bagaikan mentari yang menyinari,

sehingga menyebabkan malam menjadi terang-benderang,

! Antara nama syurga yang dikumpulkan para wanita yang suci.
9

Adalah malam kelahiran Baginda itu,

membawa kegembiran dan kemegahan bagi agama,

Kelahiran Baginda itu pada pandangan orang kafir,
adalah musibah dan bencana bagi mereka,

Saat puteri kepada Wahab memperoleh kemegahan,

dengan melahirkan Baginda seperti yang tidak diperoleh oleh wanita lain,

Aminah membawa Baginda yang teramat mulia kepada kaumnya,

lebih mulia daripada kandungan Maryam yang perawan,

Bertebaran khabar gembira memberitakan sesungguhnya,

telah lahir insan terpilih dan benarlah kegembiran itu.”

Inilah, sesungguhnya dikira pandangan yang baik oleh para imam yang
memiliki periwayatan dan pengamatan untuk berdiri ketika menyebut

kelahiran Baginda yang mulia. Maka bergembiralah bagi mereka yang

mengagungkan Nabi Muhammad % sampai ke puncak harapan dan tujuan.

“Wangikanlah ya Allah makam Baginda #yang mulia,
dengan wangian yang indah lagi mewangi,

daripada selawat dan kesejahteraan.”

Baginda Nabi Muhammad # lahir dengan meletakkan kedua tangannya di
atas tanah serta mengangkat kepalanya ke langit yang tinggi. Itu menunjukkan

kepimpinan Baginda ke atas makhluk dan ketinggaan akhlaknya.

Itu juga menunjukkan ketinggian darjat Baginda ke atas seluruh manusia.
Sesungguhnya Bagindalah orang yang dicintai, baik akhlaknya dan tingkah-

lakunya.

Ibunya memanggil Abdul Muttalib yang ketika itu sedang tawaf di ka’bah,
lantas beliau terus datang dengan segera dan memandang wajah cucunya terus
merasakan kegembiraan yang di nanti-nantikannya. Lalu beliau memasuki
Ka’bah yang mulia dan berdoa dengan penuh keikhlasan serta bersyukur
kepada Allah atas anugerah yang diberikan kepadanya.

Baginda Nabi Muhammad #£ lahir dalam keadaan suci bersih, dikhitan dan
tali pusat yang sedia terputus dengan kekuasaan Tuhannya. Harum mewangi,
rambut berminyak kekemasan dan sepasang mata yang bercelak dengan celak

kurniaan Tuhannya.

Ada pendapat lain mengatakan, Baginda dikhitan oleh datuknya selepas malam
yang ketujuh, diadakan kenduri dan diberi makan kepada orang lain serta

dinamakan Baginda dengan nama Muhammad dan dimuliakan kedudukannya.

"Wangikanlah ya Allah makam Baginda % yang mulia,

dengan wangian yang indah lagi mewangi,

daripada selawat dan kesejahteraan.”

Ketika Baginda *lahir, terjadi keadaan yang luar biasa serta perkara ghaib
yang pelik. la sebagai permulaan bagi seseorang sebelum diangkat menjadi
rasul dan sebagai pemberitahuan bahawa Baginda adalah pilihan Allah yang
terpilih.

Langit ditambah lagi bentuk penjagaannya dan menolak jin dan syaitan dari
mendekatinya. Bintang-bintang merejam setiap syaitan dan jin yang naik
kepadanya kerana bintang-bintang yang menyinari menunduk hormat kepada
baginda .

Bercahaya lembah dan bukit di sekitar tanah haram dengan cahayanya. Cahaya
yang menerangi istana-istana Qaisar di Syam, ianya dilihat dari rumah
penduduk mekah. Serta meretak dinding istana Kisra di Al-Madain yang

bangunannya dibina oleh Anu Syarwan (daripada kerajaan Farsi).

Empat belas bangunan kebanggaan runtuh. Binasa kerajaan Kisra kerana
terkejut dengan apa yang ditimpa ke atasnya. Terpadam api yang telah di

sembah oleh kerajaan Farsi kerana munculnya cahaya purnama yang terang-

benderang menerangi seluruhnya.

Surut danau sawah yang terletak di antara Hamazan dan Qum di negera Al-

‘Ajam (Negara bukan Arab) sekalipun di takung hujan bercurah-curah dan di

tahan titisan air yang mengalir ia tetap mengering.

Melimpah-limpah air di lembah Samawah, kerana menyuburkan tanah dan

padang pasir. Sedangkan sebelum ini tempat itu tiada air untuk untuk memberi

minum kepada mereka yang kehausan tekaknya.

Kelahiran baginda *¢Iros, Mekah. Ia adalah satu kawasan yang tidak boleh

dipotong pokoknya dan tidak boleh di cabut tunasnya.

Ada perbezaan pendapat di sisi ‘Ulamak mengenai tahun, bulan dan hari
kelahiran baginda . tetapi pendapat yang kuat menyebutkan kelahiran
baginda ketika terbit fajar hari isnin bersamaan dengan 12 bulan Rabiul Awal
pada tahun gajah. Pada tahun itulah Allah menghalang gajah untuk sampai ke

Ka’bah serta menjaga apa yang di dalamnya.

“Mewangikanlah ya Allah makam baginda #yang mulia,
dengan wangian yang indah lagi mewangi,

daripada selawat dan kesejahteraan.”

Ibunya menyusui baginda *beberapa hari, kemudian disusui pula oleh
Thuwaibah Al-Aslamiyah yang telah dimerdekakan oleh Abu Lahab ketika dia
menyampaikan berita gembira tentang kelahiran Nabi Muhammad .

Thuwaibah menyusukan baginda #bersama dengan puteranya Masruh dan
Abu Salamah dan beliau sungguh memuliakan semuanya. Sebelum itu,

Thuwaibah telah menyusukan Saidina Hamzah yang telah terpuji kerana

menolong agama Allah.

Baginda #(setelah baginda dewasa dan berhijrah) mengirimkan pembelanjaan
dan pakaian daripada Al-Madinah kepada ibu susuannya Thuwaibah sehingga
kematian datang menjemputnya dan kubur menutupi tubuhnya. Ada pendapat
mengatakan ibu susuannya Thuwaibah tetap dalam agama kaumnya orang

jahiliyah tetapi ada juga pendapat mengatakan beliau memeluk islam. Ibnu

Mundah menyebutkan adanya pendapat sedemikian.

Kemudian baginda #disusui oleh Halimah As-Sa’diyah. Sebelum ini setiap
kaum di Mekah enggan memberikan bayi mereka untuk disusu kepada kabilah
As-Sa’diyah kerana kemiskinannya. Setelah mengambil baginda %,

kehidupannya menjadi lebih baik dari sebelumnya. Susunya mengalir banyak.

Di bahagian kanannya disusukan kepada baginda #manakala bahagian kKiri

pula untuk saudara susuannya yang lain.

Maka Halimah menjadi kaya setelah sebelumnya kurus dan miskin. Unta dan
kambingnya menjadi gemuk. Lantas tersingkaplah semua masalah dan

musibah dan dihiasi dengan kebahagian menyulam seluruh kehidupannya.

“Mewangikanlah ya Allah makam baginda #yang mulia,
dengan wangian yang indah lagi mewangi,

daripada selawat dan kesejahteraan.”

Baginda #tumbuh membesar dalam sehariannya seperti pertumbuhan anak-
anak kecil dalam sebulan dengan pertolongan ‘inayah tuhan. Baginda telah
berdiri di atas kedua telapak kakinya ketika usianya tiga bulan, berjalan pada

usianya lima bulan dan tubuhnya menjadi kuat serta lidah fasih bercakap

ketika usianya sembilan bulan.

Dua malaikat membelah dadanya yang mulia dan dikeluarkan gumpalan darah
untuk menghilangkan godaan was-was syaitan dari tubuhnya. Kedua-dua
malaikat tadi membasuhnya dengan air dingin. Dipenuhi dada baginda hikmah
dan makna-makna keimanan. Kemudian kedua malaikat tadi menjahitnya
semula dan meletakkan tanda kenabian. Setelah itu ditimbanginya, ternyata

baginda terunggul terhadap seribu umatnya dengan umat pilihan.

Baginda Nabi Muhammad #membesar hidup dengan sifat yang paling
sempurna sejak kanak-kanak lagi. Kemudian Saidatina Halimah

mengembalikan semula baginda *#kepada ibunya dengan berat hati kerana

beliau bimbang sekiranya baginda *#ditimpa malapetaka yang merisaukannya.

Saidatina Halimah pernah mengunjungi baginda #setelah baginda #menikahi
Saidatina Khadijah. Seorang wanita yang baik budi pekertinya serta rupanya.

Saidatina Halimah menerima pemberian yang sangat banyak daripada anak

susuannya £, Saidatina Halimah juga pernah mendatangi baginda #pada
perang hunain lantas baginda #bangun menemuinya dan diberikan hadiah
yang sangat banyak. Baginda #membentangkan kebaikan dan kedermawaan
untuknya dari selendang baginda yang mulia.

Menurut pendapat yang kuat, bahawasanya Saidatina Halimah telah memeluk
agama Islam bersama suaminya serta anak cucunya. Sekumpulan perawi yang

boleh dipercayai memasukkan Saidatina Halimah serta suaminya daripada

kalangan para sahabat .« & 2,

“Mewangikanlah ya Allah makam baginda #yang mulia,
dengan wangian yang indah lagi mewangi,

daripada selawat dan kesejahteraan.”

jT ;\j{iﬂ; Lgdlgs cosle f ay el apudl 1) v o cgj % CL W,
A oo B ey &) Akl ol o anols B a3 Opmnd) (i
Ketika baginda Nabi Muhammad #mencapai umur empat tahun, ibu baginda

membawanya ke Al-Madinah. Kemudian dalam perjalan pulang ibu baginda *#

wafat di Al-Abwa’ atau di Syi’bul Hujun. Lalu di bawa oleh pengasuhnya
Ummu Aiman Al-Habsyiyyah yang nantinya beliau bernikah dengan Zaid bin
Harith bekas hambanya.

Setelah tiba di Mekah, Ummu Aiman membawanya bertemu Abdul Muttalib.
Lantas Abdul Muttalib memeluk baginda *dan beliau sangat menyayangi
cucunya lalu dia berkata: “Sesungguhnya cucuku ini mempunyai kedudukan
yang sangat tinggi, maka beruntunglah mereka yang menghormatinya dan

memuliakannya.”

Baginda #ketika kanak-kanak tidak pernah langsung mengadu kelaparan dan

kehausan. Baginda *selalu pergi di waktu pagi ke telaga zamzam untuk

minum, maka itu sudah cukup mengenyangkannya.

Ketika kematian menjemput datuk baginda #Abdul Muttalib, pakciknya
saudara ayahnya Abu Talib menjaga baginda #dengan keazaman, semangat
yang kuat serta penjagaan yang rapi. Abu Talib mengutamakan baginda %

daripada dirinya sendiri dan anak-anaknya bahkan Abu Talib mendidik

baginda #juga.

Saat baginda #mencapai umur dua belas tahun, pakciknya Abu Talib
membawa baginda #ke negeri Syam. Pendeta Rahib Buhaira mengenali

baginda #dengan tanda dan sifat kenabian yang ada pada baginda.

Dia berkata: “Sesungguhnya aku melihat padanya ada tanda pemimpin seluruh
alam, utusan Allah dan nabi-Nya. Pohon dan batu tunduk sujud kepadanya
sedangkan kedua-duanya itu tidak sujud melainkan kepada nabi yang milik
Allah. Dan sesungguhnya kami mendapati sifatnya tertulis di dalam kitab-kitab
samawi terdahulu. Dan di antara kedua bahunya ada tanda kenabian yang telah

diratai dengan cahaya.”

Lantas pendeta menyuruh pakciknya untuk membawa pulang baginda ke
Mekah kerana bimbang baginda akan disakiti oleh orang-orang yahudi. Maka
Abu Talib membawa baginda #pulang dan keberadaan baginda di Syam tidak

melepasi Basrah.

*kkkkhkhkhikkk

“Mewangikanlah ya Allah makam baginda ¥yang mulia,
dengan wangian yang indah lagi mewangi,

daripada selawat dan kesejahteraan.”

Ketika umur baginda #dua puluh lima tahun, baginda #bermusafir ke Basrah
kerana urusan perniagaan milik Saidatina Khadijah. Baginda #ditemani oleh

pekerja Khadijah bernama Maisarah untuk membantu baginda #disana.

Dalam perjalanan ke sana, baginda #berhenti singgah di bawah pohon
berdekatan dengan tempat beribadah pendeta rahib nasrani. Pendeta mengenali

baginda #sebagai seorang utusan Allah kerana melihat bayang-bayang pohon

itu condong kepada baginda dan melindunginya .

lalu pendeta berkata: “Tidak ada seseorang pun yang berteduh dibawah pohon

ini melainkan dia seorang nabi yang memiliki sifat yang suci bersih dan dia

seorang rasul yang telah dikhususkan Allah dengan pelbagai kelebihan.”

Kemudian dia bertanya kepada Maisarah: “Adakah pada kedua matanya ada
terdapat tanda kemerah-merahan yang menunjukan tanda yang tersembunyi?”
Maisarah menjawab: “Ya ada.” Maka benarlah apa yang disangkakan oleh

pendeta itu

Kemudian pendeta tadi berkata kepada Maisarah: “Janganlah kamu terpisah
dengannya, hendaklah sentiasa bersamanya dengan niat yang jujur dan maksud

yang baik. Kerana dia tergolong dari golongan yang Allah taala
memuliakannya dan dipilih menjadi nabi-Nya.

Kemudian setelah selesai urusan di sana, mereka pulang ke Mekah. Saidatina
Khadijah yang sedang duduk bersama para wanita di bilik yang tinggi (dapat

melihat keadaan di bawah dengan jelas) melihat baginda #tiba. Dua Malaikat

menaungi kepala baginda yang mulia dari terik cahaya matahari.

Maisarah memberitahu Saidatina Khadijah bahawasanya dia melihat tanda-
tanda yang diberitahu oleh pendeta dalam perjalanannya. Maisarah juga
menyampaikan pesanannya kepada Saidatina Khadijah. Allah melipat
gandakan keuntungan perniagaan Saidatina Khadijah dan
mengembangkannya.

Fahamlah Saidatina Khadijah tentang apa yang dilihat dan dengarnya
bahawasanya baginda #adalah utusan Allah kepada manusia seluruhnya.

Maka beliaupun merisik baginda #untuk dinikahi dirinya agar Saidatina

Khadijah dapat menghirup haruman yang indah melalui keimanan kepadanya.

Lantas baginda #memberitahu pakcik-pakciknya mengenai lamaran wanita
yang baik lagi mulia itu. Mereka setuju dengan lamaran Saidatina Khadijah
kerana kelebihan yang ada padanya, ketakwaannya, kecantikannya, harta
bendanya, kebangsawanannya dan nasab keturunannya. Setiap orang dari

kabilah menginginkannya.

Abu Talib datang meminang bagi pihak Rasulullah #dan memulakan
bicaranya setelah memuji Allah dengan pujian yang tinggi serta berkata:
“Demi Allah, Muhammad £itu mempunyai khabar berita yang agung dan
perjalanan hidupnya terpuji.”

Lalu ayah kepada Saidatina Khadijah menikahkannya kepada baginda . ada
riwayat mengatakan pakciknya atau abangnya yang menikahkannya. Untuk
memperolehi kebahagian yang kekal abadi. Saidatina Khadijah melahirkan

semua puteri-puteri Nabi Muhammad #kecuali putera baginda yang

dinamakannya Ibrahim.

“Mewangikanlah ya Allah makam baginda #yang mulia,
dengan wangian yang indah lagi mewangi,

daripada selawat dan kesejahteraan.”

*khkkkkhkhkikkk

Ketika baginda #berumur tiga puluh lima tahun, penduduk Quraisy membina
semula Al-Ka’bah kerana keretakan dindingnya disebabkan oleh banjir.
Mereka berbalah dalam mengangkat Hajarul Aswad.

Setiap kabilah ingin mengangkatnya. Semakin menjadi-jadi perbalahan itu
dengan pandangan mereka, mereka saling bersumpah untuk berperang dan
semakin kuat sifat perkauman mereka.

Kemudian di antara mereka saling mengajak untuk berlaku adil dan
menyerahkan urusan mereka kepada orang yang mempunyai pandangan yang

benar dan penuh beradab kasih sayang.

Mereka memutuskan untuk mendapat pandangan daripada orang yang pertama
sekali memasuki pintu As-Sanah Asy-Syaibiyyah. Maka Nabi Muhammad
adalah orang yang pertama sekali memasukinya lantas mereka berkata: “Inilah
dia Al-Amiin dan kami semua menerimanya dan meredhainya.” Mereka juga
memberitahu kepadanya bahawasanya mereka bersetuju beliau menjadi
pengadil memutuskan dalam perkara yang terdesak ini.

Lantas baginda #meletakkan Hajar Al-Aswad pada sehelai kain kemudian
menyuruh setiap kabilah mengangkatnya dibawa ke tempatnya. Lalu mereka
semua mengangkatnya ke tempat sendi Kaabah itu. Baginda *pun
menggunakan tangannya yang mulia mengambil Hajar Al-Aswad dan
meletakkannya pada tempatnya yang boleh dilihat pada hari ini ia telah siap di
bina.

“Mewangikanlah ya Allah makam baginda #yang mulia,

dengan wangian yang indah lagi mewangi,

daripada selawat dan kesejahteraan.”

*kkkkkikhikkk

B ¢ BN ol ISV sl e 2 Osayl oo g ade ) Lo o LS
oy vetmd iy Ty callall U5 4

Ketika sempurna umur baginda #empat puluh tahun mengikut pendapat yang
paling diterima oleh ulamak. Allah mengutuskannya kepada seluruh alam
menjadi pembawa berita gembira dan pemberi peringatan serta mengurniakan
rahmat kepada mereka semua.

lanya dimulai dengan mimpi yang benar dan jelas sehingga enam bulan.
Adalah Baginda #tidak melihat mimpinya kecuali ianya disertai dengan

sinaran subuh yang memancar-mancar.

Sesungguhnya dimulakan mimpi itu sebagai latihan bagi mengetahui

keupayaan manusia agar tidak terkejut dengan kehadiran malaikat yang
menjelaskan kenabian sehingga baginda tidak kuat untuk menanggungnya.

Dicintakan kepada baginda #berkhalwah (bersendirian) dengan tuhannya
dengan beribadah di gua Hiro’ selama beberapa malam, sehingga datang
kepadanya wahyu kebenaran. Perkara itu terjadi pada hari isnin tujuh belas
hari bulan yang ada padanya malam Lailatul Qadr iaitu pada bulan Ramadhan.

Terdapat berbezaan pendapat pada tarikh peristiwa itu, ada yang mengatakan
pada dua puluh tujuh atau dua puluh empat hari bulan kelahiran baginda

yang jelas padanya bulan purnama Rabiul Awal.

Maka Malaikat berkata: “Bacalah!” baginda #enggan lantas malaikat
memeluknya dengan pelukan yang kuat. Kemudian diseru lagi kepada
Rasulullah %: “Bacalah!” Baginda #tetap enggan. Lantas dipeluk untuk kali
yang kedua sehingga baginda merasa kesusahan kemudian malaikat terus
menyeru kepada baginda: “Bacalah!” Baginda #tetap enggan lalu malaikat
terus memeluk baginda untuk yang ketiga kalinya agar baginda menghadap
kepada apa yang akan disampaikan kepadanya dengan sepenuh hati dan
perasaan. Baginda #menerima dan membacanya wahyu itu dengan
bersungguh-sungguh.

Kemudian wahyu terputus selama tiga tahun atau tiga puluh bulan supaya
baginda #merindui kepada wangian hembusan yang harum. Lalu diturunkan
kepada baginda #surah Al-Muddaththir dengan kedatangan malaikat Jibril

serta menyeru baginda £.

Sebelum ini bagi tanda kenabian rasulullah #itu didahulukan dengan Igro’

bismirobbika (bacalah dengan nama tuhan-Mu) sebagai penyaksian ke atas

kedahuluannya. lanya sebagai pendahuluan kepada risalahnya dengan

khabaran gembira dan peringatan bagi sesiapa yang didakwahnya.

“Mewangikanlah ya Allah makam baginda #yang mulia,

dengan wangian yang indah lagi mewangi,

daripada selawat dan kesejahteraan.”

Orang yang pertama sekali beriman dari kalangan lelaki adalah saidina Abu
Bakar, seorang peneman Rasulullah #di gua Thur dan beliau adalah seorang

yang membenarkan Rasulullah .

Dari kalangan kanak-kanak adalah saidina Ali. Dari kalangan wanita adalah
Saidatina Khadijah, seorang yang telah Allah kukuhkan dan dijaga hatinya.
Dari kalangan bekas hamba adalah saidina Zaid bin Harithah. Dari kalangan
hamba sahaya adalah saidina Bilal, seorang yang telah diseksa oleh Umayyah
kerana beriman kepada Allah. Dan tuannya yang setelah itu adalah Abu Bakar

memerdekakannya.

Kemudian masuk islam pula saidina ‘Usman, Sa’ad, Sa’ied, Tolhah, Ibnu ‘Auf

dan anak lelaki makciknya Sofiyyah. Dan selain mereka yang telah menghirup

wangian pembenar.

Berterusan ibadah nabi #dan para sahabatnya dalam keadaan tersembunyi.
Sehingga turun wahyu: "Fasdo’ bima tu’'mar" (maka sampaikanlah secara
terang-terangan apa yang diperintahkan kepadamu) lantas baginda terus

berdakwah kepada manusia secara terang-terangan kepada Allah.

Kaum baginda tidak menjauhinya sehingga baginda menjelaskan kekurangan
keaiban tuhan-tuhan mereka dan menyuruh mereka meninggalkan tuhan
mereka kecuali hanya pada yang esa sahaja. Setelah itu kaumnya menunjukan

permusuhan dan menyakitinya

Bertambah berat bala ujian kepada ke atas kaum muslimin lantas mereka
berhijrah ke Najasyiyah (Ethopia) pada tahun kelima kenabian. Namun pakcik
baginda #Abu Tolib sangat menyayanginya, setiap daripada kaumnya takut

kerana pakciknya menjaganya.

Difardhukan ke atas baginda #beribadah pada sebahagian waktu malam,
kemudian dinasakhkan dengan firman Allah taala Fagrauu ma tayassara
minhu wa agiimussolaat (maka bacalah apa yang mudah bagimu dari Al-

Quran dan dirikanlah solat).

Difardhukan pula ke atas baginda *:dua rakaat solat di siang hari dan dua
rakaat solat di malam hari. Kemudian dinasakhkan lagi dengan kewajipan
solat lima waktu pada malam israk mikraj.

Abu Tolib meninggal dunia pada pertengahan syawal tahun kesepuluh
kerasulan, setelah kematian itu bertambah ujian bagi rasulullah . Diikuti
selepas tiga hari itu dengan kewafatan Saidatina Khadijah. Dan bertambah

peritlah ujian bala ke atas kaum muslimin seperti ketatnya ikatan pinggang.

Kaum Quraisy menimpakan setiap bentuk kesakitan ke atas baginda .

Lalu baginda #menuju ke Toif berdakwah kepada bani Thaqif akan tetapi
mereka menyahutnya dengan cara yang tidak baik. penduduk Bani Thagif
membuatkan orang-orang bodah dan hamba sahaya kemarahan ke atas
baginda, lantas mereka memaki dengan kata-kata yang kesat dan membaling
batu ke arah baginda #sehingga berubah warna capal baginda kerana darah
baginda #mengalir.

Kemudian baginda #pulang ke Mekah kesedihan lalu ditanya oleh malaikat

penjaga gunung untuk menghancurkan penduduk Toif yang melampau itu.

Baginda bersabda: “Aku mengharapkan agar Allah mengeluarkan dari

keturunan mereka yang menegakkan agama-Nya.”

“Mewangikanlah ya Allah makam baginda ¥yang mulia,
dengan wangian yang indah lagi mewangi,

daripada selawat dan kesejahteraan.”

*khkkkhkhkhkkkkhkk

Kemudian diisrakkan Rasulullah #dengan ruh dan jasadnya dalam keadaan

sedar daripada Masjidil Haram ke Masjidil Agsa dan serambinya suci.

Dan dimikrajkan baginda #ke langit lalu Rasulullah #melihat nabi Adam

pada langit yang pertama. Sesungguhnya Nabi Adam diagungkan dan
dimuliakan oleh kebesaran Allah.

Pada langit yang kedua pula, Rasulullah #melihat Nabi Isa bin Maryam, gadis
yang suci dan bertagwa serta anak pakciknya sebelah ibu iaitu Nabi Yahya,

seorang nabi yang telah diberi hikmah ketika masih kanak-kanak lagi.

L & ) ol Al (39 ALt &5y Bl (g 2L 3 L;T)j
B3 Y 81 3 SIS Da)le Al (39 oDel

Pada langit yang ketiga baginda *melihat Nabi Yusuf seorang pembenar
dengan keadaannya yang sangat tampan. Pada langit yang keempat Rasullah %
bertemu dengan Nabi Idris, yang kedudukannya di angkat dan ditinggikan oleh
Allah. Pada langit yang kelima baginda #bertemu dengan Nabi Harun, seorang

yang dicintai oleh umat Bani Israil.

Di langit keenam Rasulullah #melihat Nabi Musa, seorang Nabi yang telah di
ajak berbicara oleh Allah Ta‘ala dan dia bermunajat kepada-Nya. Pada langit
yang ketujuh pula baginda #melihat Nabi lbrahim, beliau seorang yang telah
datang kepada Tuhannya dengan hati yang sejahtera dan tujuan yang baik. Dan
Allah telah menjaganya dan menyelamatkannya dari api Raja Namrud.

Kemudian baginda *#ke Sidratul Muntaha mendengar gerakan penulisan
galam ditulis mengenai urusan-urusan yang ditetapkan. Sehinggalah sampai ke

satu tempat yang terbuka tanpa tirai dan penghalang, di situlah Allah
mendekatkan nabi-Nya pada zat-Nya.

Allah juga menyingkap baginya tirai cahaya-cahaya keagungan. Allah
memperlihatkan kepada baginda *#dengan kedua mata baginda dari Hadrat

Ar-rububiyah. Dan Allah juga membentangkan bagi Rasul-Nya hamparan

pengambilan dalil.

Serta difardhukan ke atas baginda dan umatnya lima puluh waktu solat.
Kemudian mencurah-curah awan rahmat itu muncul sehingga dikembalikan
kepada solat lima waktu. Solat lima waktu itu menyamai ganjaran pahala solat

lima puluh waktu seperti yang Allah kehendaki dan ditetapkan pada azali.

Kemudian baginda #kembali pada malam yang sama, lalu Abu Bakar As-
Siddig membenarkan perjalanan baginda begitu juga mereka yang mempunyai
akal dan pemikiran. Manakala kaum Quraisy yang lain mendustakannya dan

menjadi murtad mereka yang disesatkan dan dipesongkan oleh syaitan.

“Mewangikanlah ya Allah makam baginda *#yang mulia,
dengan wangian yang indah lagi mewangi,

daripada selawat dan kesejahteraan.”

*kkkkkikihkkk

Kemudian pada musim haji Rasulullah #menyampaikan dakwah kepada
kabilah-kabilah bahwa baginda *#adalah seorang Rasul utusan Allah. Lantas
berimanlah enam orang dari golongan Al-Ansor yang Allah telah

mengkhususkan mereka dengan keridhaan-Nya.

Pada tahun berikutnya, sebanyak dua belas orang lelaki menunaikan haji dan
berbai’ah kepada Rasulullah #dengan sebenar-benar bai‘ah. Setelah itu

mereka pulang dan zahirlah Islam di kota Madinah, yang menjadi tempat

berlindung dan tempat menetapnya Islam.

Pada tahun ketiga, datang ke kota Mekah seramai tujuh puluh tiga atau tujuh
puluh lima lelaki dan dua orang wanita dari Kabilah Aus dan Khazraj. Lalu

mereka semua berbai‘ah dan baginda #melantik dua belas orang dari

muslimin Mekah menjadi Nagib kepada muslimin Madinah.

Jadi orang muslimin Mekah berhijrah kepada kaum muslimin Madinah. Kaum
muslimin Mekah yang berhijrah meninggalkan tanah air hanyalah kerana
menginginkan apa yang telah dijanjikan Allah kepada orang yang
meninggalkan kekafiran dan menjauhinya.

Kaum Quraisy kerisauan jika Rasulullah #segera mengikuti sahabat-
sahabatnya. Maka merekapun melakukan perbincangan untuk membunuh
baginda #tetapi Allah menjaganya daripada rencana jahat mereka dan Allah

menyelamatkannya.

Ketika di izinkan Rasulullah #berhijrah, orang musyrikin Mekah mengintai
baginda agar dapat meletakkan baginda ke lembah kematian mengikut
anggapan mereka. sewaktu Rasulullah Zingin keluar berhijrah, lantas

bagindapun menghembus debuan tanah ke atas kepala orang musyrikin.

Rasulullah #menuju ke Gua Thur dan Abu Bakar beruntung dapat bersama
dengan Rasulullah #. Mereka berdua tinggal di dalamnya selama tiga hari,

dijaga oleh burung-burung merpati dan labah-labah.

Kemudian mereka berdua keluar dari Gua Thur dan ditunggangkan Baginda %
ke atas sebaik-baik tunggangan (unta). Suragah mengejarnya, lantas baginda
memohon dan berdoa kepada Allah. Maka tenggelamlah kaki tunggangan
Suragah masuk ke dalam tanah yang keras lagi kuat. Lantas Suragah terus
memohon keamanan kepada baginda #dan Rasulullah #mengampuninya.

“Mewangikanlah ya Allah makam baginda #yang mulia,
dengan wangian yang indah lagi mewangi,

daripada selawat dan kesejahteraan.”

Dalam perjalanan ke Madinah, Rasulullah *#melalui tempat bernama Qudaid
dan melewati tempat tinggal Ummu Ma’bad wanita dari kalangan Al-

Khuza’ah. Baginda #ingin membeli daging atau susu daripadanya, namun

sudah tidak ada lagi apa yang diinginkannya.

Lalu baginda #melihat seekor kambing dirumahnya yang telah dibiarkannya
kerana sudah uzur. Lantas Rasulullah #meminta izin daripadanya untuk
memerah susu kambing itu. Wanita itu mengizinkannya seraya berkata:

“Seandainya kambing itu masih memiliki susu, pasti kami sudah

mendapatkannya.”

Maka baginda #mengusap kantung susu kambing itu dan berdoa kepada
Allah, Tuhan dan penolongnya. Lantas kambing itu mengalirkan susu, lalu
baginda memerah susunya dan memberi minum setiap daripada kaum itu dan
menyegarkan mereka. Kemudian baginda #memerah susu kambing itu dan
memenuhi bekas susu serta meninggalkannya pada wanita itu. Pada wanita itu

ada tanda mukjizat nabi yang sangat jelas.

Setelah itu datang suaminya Abu Ma’bad dan dia melihat susu itu. Hal itu
membuatkan dia betul-betul kehairanan lalu bertanya: “Dari manakah datang

susu ini kepada kamu? Sedangkan di rumah ini tiada kambing yang menetis

susunya untuk di perah.”

Isterinya Ummu Ma’bad menjawab: “Seorang lelaki yang penuh barakah,
keadaan begini dan begitu orangnya melewati rumah kita.” Suaminya berkata:
“Itu adalah orang Quraisy” lalu dia bersumpah seandainya dia melihat baginda

Zlagi nescaya dia akan beriman dan mengikuti baginda *serta mendekatkan
diri kepadanya.

Rasulullah #tiba di Madinah pada hari isnin dua belas Rabiul Awal, lantas
bersinarlah segenap penjuru kota yang suci itu. Orang Ansor menjemput
baginda dan baginda #singgah di Quba’ dan membangunkan masjidnya di

atas dasar taqwa.

“Mewangikanlah ya Allah makam baginda #yang mulia,
dengan wangian yang indah lagi mewangi,

daripada selawat dan kesejahteraan.”

Rasulullah #adalah manusia yang paling sempurna bentuk tubuhnya,
akhlaknya, memiliki tubuh dan sifat-sifat yang terpuji. Ukuran tubuhnya

sedang, putih kemerah-merahan warna kulitnya, lebar matanya, bercelak, tebal

bibirnya, kedua alis keningnya nipis dan panjang.

Giginya renggang, mulutnya lebar dan kemas. Dahinya lebar seperti memiliki
bulan muda. Pipinya kemas. Hidungnya nampak sedikit tinggi dan mancung.
Berdada bidang. Telapak tangannya lebar. Tulang sendinnya besar. Daging
tumitnya sedikit. Janggotnya tebal. Kepalanya besar, rambutnya sampai ke
cuping telinga. Di antara bahu baginda #terdapat Khotam cop kenabian yang
telah diratai oleh cahaya.

Peluhnya jernih bagaikan mutiara dan balj wangi dirinya lebih harum daripada
haruman katsuri. Cara jalan baginda #tenang, seolah-olah baginda turun dari
tempat yang tinggi.

Ketika baginda #*hbersalaman tangannya yang mulia dengan tangan orang lain,
pasti orang itu mendapati haruman semerbak daripada Rasulullah #sepanjang
hari itu. Bilamana baginda £meletakkan tangannya di atas kepala anak-anak
kecil, maka diketahuilah sentuhannya pada anak itu di antara anak-anak kecil
yang lainnya.

ol Y 43 51 4 2 Sy ) Al 3 s B9 2 B0 35 9
olg 3 Y g ¢ Ak

Bersinar-sinar wajah baginda #yang mulia seperti bersinarnya bulan di malam
purnama. seseorang yang menyifatkannya berkata: “Aku tidak pernah melihat
sebelumnya dan sesudahnya orang yang seperti baginda #dan tidak ada pula
manusia yang pernah melihat sepertinya %.”

Baginda #seorang yang sangat pemalu dan hati tawaduk. Baginda #menjahit
sendiri capalnya, menampal sendiri pakaiannya, dan memerah sendiri susu
kambingnya. Baginda #melaksanakan tanggungjawab kepada keluarganya

dengan akhlak perilaku yang terbaik.

Baginda *#mencintai orang-orang fakir miskin dan duduk bersama mereka,

menziarahi orang-orang sakit di antara mereka, mengiringi jenazah mereka,

tidak menghina orang fakir dan tidak membiarkan orang fakir dalam kefagiran.

Baginda #menerima kemaafan, dan baginda #tidak bergaul seseorang
dengan sesuatu yang tidak disukainya. Baginda #berjalan bersama janda-janda
dan hamba sahaya. Baginda #tidak takut kepada raja-raja dan baginda %

marah hanya kerana kemarahan Allah dan redha kerana keredhaan Allah.

Baginda #berjalan di belakang para sahabatnya dan bersabda, “Kosongkanlah

belakangku untuk Malaikat Ruhaniyah!” Baginda #menunggang unta, kuda,
baghal, dan keledai yang dihadiahkan oleh beberapa orang raja kepadanya.

Baginda #mengikat batu di perutnya kerana lapar, sedangkan baginda telah
diberikan kunci-kunci perbendaharaan bumi. Gunung-ganang merayu

kepadanya untuk menjadikan emas baginya, namun baginda #menolaknya.

Baginda #mengurangkan perkara-perkara tiada berfaedah baginya. Baginda %
memulakan ucapan salam kepada sesiapa yang bertemunya. Baginda %
melamakan solatnya dan baginda #memendekkan khutbah Jumaat.

Baginda #simpati kepada orang-orang yang mulia,
Baginda #menghormati orang-orang yang utama.
Baginda #hbergurau akan tetapi tidak mengatakan kecuali yang benar yang
disukai dan diredhai oleh Allah Ta‘ala.

Di sini kami berhenti mengucapi(an kata-kata yang baik padat dengan

penjelasan yang terang. Dan telah sampai penghujung seluruh bacaan dalam

menjelaskan perihal Nabi Muhammad #dengan terang.

“Mewangikanlah ya Allah makam baginda #yang mulia,
dengan wangian yang indah lagi mewangi,
daripada selawat dan kesejahteraan.”

Ya Allah, wahai zat yang kedua tangan-Nya terbuka dengan pemberian. Wahai
zat yang apabila hamba-Nya mengangkat telapak tangan berdoa kepada-Nya
lalu Dia mencukupinya. Wahai zat yang maha suci dalam zat dan sifat-Nya
yang Maha Esa daripada sesuatu yang menyamai dan menyerupai-Nya. Wahai
zat yang esa dengan kekekalan, tanpa permulaan, dan azali

. Wahai zat yang tidak di pinta melainkan-Nya, dan yang tidak di mohon
pertolongan melainkan kepada-Nya. Wahai zat yang semua manusia terus
menerus bersandar kepada kekuasaan-Nya, dan zat yang memberikan petunjuk
dengan kelebihan-Nya kepada orang yang memohon petunjuk dan hidayah-
Nya.

kami memohon kepada-Mu ya Allah, dengan cahaya-cahaya-Mu yang suci,
yang menghilangkan kegelapan keraguan. Kami bertawasul kepada-Mu
dengan kemuliaan diri Nabi Muhammad %. Baginda adalah nabi yang terakhir
dalam bentuknya dan yang paling awal dalam makna hakikatnya, juga dengan
para keluarganya bintang-bintang keamanan dunia dan bahtera penyelamat,
serta dengan para sahabatnya yang mempunyai petunjuk dan keutamaan,

Yang menyerahkan jiwa mereka kepada Allah kerana mengharap anugerah
dari-Nya, juga dengan para pembawa syariat-Nya yang memiliki sifat-sifat
terpuji dan keutamaan dan yang merasa keseronokan dengan nikmat dan

kurniaan Allah.

Agar Engkau memberi petunjuk kepada kami agar ikhlaskan niat kami dalam
berkata-kata dan perbuatan. Dan kurniakan kami kejayaan terhadap sesuatu

yang di inginkan dan yang di cita-citakan oleh setiap orang yang hadir ini. Dan

Engkau selamatkanlah kami dari tawanan nafsu dan penyakit-penyakit hati.

Dan Engkau wujudkanlah bagi kami setiap harapan yang kami sangkakan
terhadap-Mu, dan Engkau peliharalah kami dari segala kegelapan hati dan
ujian bala. Dan Janganlah Engkau jadikan kami termasuk golongan yang

ditunggangi oleh hawa nafsu.

Dan kami memohon agar Engkau dekatkan kepada kami keyakinan yang baik
agar mudah kami mengambilnya. Dan Engkau hapuskanlah dari kami setiap
dosa yang pernah kami lakukan.

Dan Engkau limpahkanlah dalam perhimpunan kami ini pembendaharan
pemberian-Mu. Dengan kemulian rahmat dan pengampunan-Mu agar Engkau
kekalkan kekayaan kami dengan tidak memerlukan selain-Mu.

Ya Allah, amankanlah kami dari hal-hal yang menakutkan, perbaikilah para
pemimpin dan rakyat. Besarkanlah pahala bagi orang yang melakukan

kebaikan pada hari ini.

Ya Allah, jadikanlah negara ini dan seluruh negera Islam aman dan makmur.

Siramilah kami dengan hujan yang mengalir merata keseluruh tanah mendatar
dan berbukit.

Ampunilah pembuat Burdah yang sangat indah ini yang menceritakan tentang
kelahiran Nabi Muhammad #ini, Sayyidina Ja‘far, beliau yang nasabnya
sampai kepada Al-Barzanji. Dan wujudkanlah baginya kejayaan, harapan, dan
cita-cita dekat dengan-Mu. Dan jadikanlah tempat berehatnya dan tempat

tinggalnya bersama orang-orang yang dekat dengan-Mu.

Tutupilah keaibannya, kelemahannya, keterbatasannya, dan kekurangannya.
Dan ampunilah pula penulisnya, pembacanya, dan orang yang

mendengarkannya.

Ya Allah sampaikanlah selawat dan salam ke atas orang yang pertama
menerima Tajalli dari hakikat keseluruhan iaitu Nabi Muhammad #juga
kepada ahli keluarganya, sahabatnya dan mereka yang menolongnya serta

memuliakannya

selama mana telinga ini dihiasi dengan anting-anting permata kerana
mendengar untaian-untaian sifat baginda . Dan hiasilah setiap majlis yang
mulia dengan perhiasan sifatnya .

Sebaik-baik selawat dan sesmpurna kesejahteraan ke atas junjungan kami Nabi
Muhammad #penutup para nabi dan ke atas ahli keluarganya dan seluruh
sahabatnya. Maha suci tuhan-Mu, tuhan yang penuh keagungan dari sesuatu

yang di sifatkan oleh kafir. Dan kesejateraan ke atas para rasul. Dan segala
puji bagi Allah tuhan sekelian Alam.

Sempurna terjemahan Al-Maulid Al-Barzanji ( Nathar) dengan puji-pujian
kepada Allah dan Selawat dan Salam ke atas Rasulullah Sollallahu “Alaihi

Wasallam pada 7 petang, 10 Rabiul Awal 1439 bersamaan 29 november 2017.

